
నమో భగవతే శ్రీమత్సుశీలానన్దదాయినే   ।
రాఘవానన్దశిష్యాయ  యతీన్ద్రాయ  నమో నమః ॥ ౧॥
నమో భగవతే శ్రీమత్సూనవే  పుణ్యసద్మనః ।
ఆచార్యసార్వభౌమాయయతీన్ద్రాయ  నమో నమః ॥౨॥
నమో భగవతే శ్రీమద్రామానన్దాయ    ధీమతే ।
ఆనన్దభాష్యకారాయ  యతీన్ద్రాయ  నమో నమః ॥ ౩॥
నమో భగవతే శ్రీమద్వైష్ణవధర్మరక్షిణే    ।
విజేత్రేఽనన్తసిద్ధానాం   యతీన్ద్రాయ  నమో నమః ॥ ౪॥
నమో భగవతే శ్రీమద్రామభక్తిప్రచారిణే    ।
సమ్ప్రదాయాబ్ధిచన్ద్రాయ   యతీన్ద్రాయ  నమో నమః ॥ ౫॥
నమో భగవతే శ్రీమద్విశిష్టాద్వైతవాదినే    ।
వాదివారణసింహాయ యతీన్ద్రాయ  నమో నమః ॥౬॥
నమో భగవతే శ్రీమద్రామాయ   గుణసిన్ధవే  ।
తీర్థరాజేఽవతీర్ణాయ   యతీన్ద్రాయ  నమో నమః ॥ ౭॥
నమో భగవతే శ్రీమద్వేదతత్త్వార్థభాషిణే   ।
నిగమాగమరక్షిత్రే యతీన్ద్రాయ  నమో నమః ॥౮॥
ఇతి శ్రీస్వామీ  అనన్తానన్దాచార్యకృతం  యతీన్ద్రాష్టకం   సమ్పూర్ణమ్  ।

